
   Laboratorio di Storia
"STORIE DEL '900"

AL TEMPO DEI BISNONNI CI FU UNA GRANDE GUERRA

LE FONTI  NARRATIVE

Da "La Guerra"
Raccolta di poesie di Lino Caccin
IL POSTINO DEL GRAPPA

Raconto ora un fatto
sucesso un dì remoto
durante 'a grande guerra
del quindese disdotto.
 
In una notte oscura
la guerra infuriava,
pensando al tradimento
il nemico avansava;
 
fu allora che l'Italia
ragassi aruolò
ed il novantanove
in guerra se ne andò.
 
Vitorio che boceta,
puteo ancora el gera
in cima al Monte Grappa
ghe toca far la guera.
 
Appena avea compiuto
i diciassette anni
el parte a guereggiare
insieme con gli anziani.
 
Ma quando el coloneo
Ga visto el fantoin
Coe gambe ben robusto
Lo mete a far 'l postin.

 
E tute le matine
coa borsa a tracola
Vitorio caminava
fassendo sempre 'a spola.
 
Chilometri dicioto
tra andata e ritorno 
da far la maratona
apena spunta il giorno.
 
E se lungo la strada
un mulo el trovava
par far manco fadiga
soa coa el se ciapava.
 
E quando l'arivava
dea gaeria soa porta
saliva sora on sasso
e dispensava 'a posta.
 
Ma tute e matine
el coloneo ghe ofria
'na generosa mancia
ch'el fante ben gradia.
 
***
Ai quatro de novembre
finise la guerra
e tuti i soldai 
ritorna alla so terra.
 
Vittorio xe casa
co tutti i fradei
ma no ghe xe gnente, 
né poenta, né schei.
 
I anni xe duri:
se vive in tormento
ne manca el lavoro,
nessun xe contento.
 
Vittorio va servo
da Toni Fantin
par descartossar,
folar e far vin.
 
Po' 'l va giardinier
da Piero Pessaro
nell'orto e giardino
capace e ponaro.
 El parte paa Francia,
lavora in miniera
po' el torna sui peschi
co Neno Bandiera.
 
Su tuti sti posti
l' ha fat 'l so dover
parfin al ricovero
a far l'infermier.
 
Ma mai po, na volta
su sul Grappa l'è 'ndà
trovar i compagni
che là xe restà.
 
Oh quanto 'l sognava
vedere quei posti,
provar a conossar
qualcun de quei morti!
 
Che fursi assieme
l'avea lottà
e loro xe morti 
e i xe ancora là.
 
On giorno 'l nipote
ghe dise al noneto:
"te porto sul Grappa
che femo un giretto".
 
***
Ghea el vecio a Campocroce
puntamento cogli anziani
che da ormai diversi anni
vien sta festa celebrà.
 
Ma sentendo ch'el nipote
vol portarlo su sol Grappa
a ghe vien 'na vogia mata
el ghe dise:"Vegno sì."
 
Ecco el ponte degli alpini
ma i lo gà slargà de tanto
in sordin l'intona el canto
"Là sul ponte di Bassano".
 
Dopo el riva sulla strada
fabricata da Cadorna
"Tiente in mente par to norma
ogni giorno 'a fea a piè".
Quando el riva sulla cima
el xe pien de nostalgia
el vol vedar la gaeria
che ghe sciopa fin el cuor.
 
Ma sicome l'è sordeto
el se mete parlar forte:
"Satu come gera 'e porte
de sacheti de sabion".
 
Indicando un angoeto:
"Qua ghe gera un grosso sasso
perché mi che gera basso
ghea da sempre montar su".
 
"Qua mi dispensava 'a posta,
e ogni giorno el comandante
sempre nobile e galante
me metia calcossa in man".
 
Sto momento se fa vanti
on veceto dalla bassa
el ghe dize:"Sior, el me lassa
vedar 'na curiosità;
 
el coloneo ch'el decanta
come xe chel se ciamava?"
Vittorio dà 'na sberegada:
"Sior Filippo". El gera lù.
 
O che gran consolazione
Sti veceti se abracia
I se strenze e mai i se lassa
E i se pensa de quei dì.
 
Da sessantaquattro anni
Che i s'avea congedà
Par 'na gran fataità
I se gà scontrà quassù.















